
1. SARRERA.

Txosten honek Irungo Udal Artxiboak 2017an egin duen kudeaketaren emaitza
laburtzen du alde batetik (gordailututako dokumentu-funtsa tratatzeko, zaintzeko, babesteko
eta hedatzeko ikuspegitik), eta, bestetik, Artxiboak kudeatu eta zuzenean antolatu edo
lagundu dituen jardueren emaitza ere laburtzen du.

Zerbitzuaren berezko izaera baita, aurreko urteetako jarraibideei jarraiki, helburu
nagusia izan da dokumentu-funtsak biltzea, tratatzea, zaintzea eta zerbitzatzea, eta bereziki
aipatu beharra dago aurrerapen handia egin dela hautatzeko prozesuan, garbiketa-politika
garatu eta dagoen tokia arrazionalizatze aldera, baina, baita dokumentuak gerora egoki
kudeatzeko ere. Gainera, beste helburu nagusietako bat izan da, dagoeneko ohizkoa denez,
Artxiboa kulturune dinamikoa eta jende ororentzat eskuragarria bihurtzea.

2. IRUNGO UDAL ARTXIBOA ETA BERTAKO LANGILEAK.

2017ko abenduaren 31n, Irungo Udal Artxiboan, guztira 1.500 metro lineal baino
gehiago daude artxiboko dokumentuez gordailututa, hemeroteka (prentsa eta aldizkari
ofizialak) eta liburutegi osagarria sartu gabe. Haietatik, 250 metro lineal Fondo Historikoari
dagozkio, eta gainerakoa, Fondo Administratiboari; eta, gaur egun, erraz aurki daitezke,
eskura dauden deskribapen-dokumentuei esker. Honako hauek dira, zehazki, dokumentu
horiek: Inbentario orokor bat, espediente historikoei buruzkoa, eta datu-base informatizatu
bat, azken horiei buruzkoak eta gainerako funtsak ere gordetzen dituena (Administratiboa,
Hemeroteka, Inprimakiak eta Fototeka).

Instalazioetako azalera guztizkoa 425 metro koadrokoa da; horietatik 400, soilik
artxibo-erabilerarako dira. Azkeneko horietatik, 310 metro gordailuetarako dira, eta horietan,
1.848 metro lineal daude apal trinkotarako (armairu gurpildunak). Horiei, beste 381 metro
lineal gehitu behar zaizkie apal irekietarako, gordailuen eta ikertzaile-gelaren artean
banatuta.

Kontsulta-gelak bi dira, eta 25entzako tokiarekin, eta Internetera sartzeko 4 gune
daude. Era berean, 4 lan-gela daude, gutxienez 12 lagun sartzen direla, eta bertan, 8
ordenagailu daude erabilgarri.

2017an, instalazioak hobetzeko lan batzuk egin dira. Langile-kopurua nabarmen
murriztu dela kontuan hartuta, funtsak hobeto kontrolatzeko eta haien segurtasunerako,
armairu batzuk jarri dira sarrera-lekuan, erabiltzaileek bere gauzak bertan utzi ditzaten
(berokia, poltsa, ordenagailuaren maletina,...) goiko solairuko ikertzaile-gelara sartu aurretik.
Era berean, azkeneko hori, harrera-gunea eta behealdeko gordailua kameraz kontrolatzeko
sistema ere eguneratu da. Bestalde, segurtasunez ixteko instalazioa jartzen ari dira
gordailuetarako sarreran. Aurreikusita dago 2018aren hasierarako behar bezala bukatuta
egongo dela.

Halaber, azpimarratu beharra dago luminaria guztiak aldatu dira ikertzaile-gelan, led
argiak jarrita, askoz ere eraginkorragoa baita dokumentuak kontsultatzeko, eta, gainera, epe
ertainera, dezente aurreztuko da energi kontsumoan.

Konpondu gabe dago oraindik ondoko orubean etxebizitzak sustatzetik eratorritako
kalteen auzia. Zorionez, ez du eraginik izan dokumentazioa gordetzen den gordailuetan,
baina oro nabarmenak dira goiko solairuan, Artxiboko lana egiten den lekuan, pitzadura
handi samarrak eta beste kalte batzuk agertu baitira. Horiek kontrolatzeko, 2017an,
errekerimendu batzuk egin ditu Zerbitzuko arduradunak , haren ardura duten teknikariek eta
udal-zerbitzuetara atxikitakoek bisitatu dezaten, langileen eta erabiltzaileen segurtasun-
baldintzak abalatu eta bermatze aldera.

Langile-gaian, martxoan, erretiroa hartu zuen Ordenantza-lanak egiten zituenak, eta
hortik aurrera, bi langile bakarrik daude plantillan; zehazki, Zerbitzuko arduraduna eta
Artxiboko laguntzailea. Bestalde, garbitze-prozesuan Iehenengo urratsak emateko
(dokumentuak baloratzea, hautatzea eta kentzea), bi administrari laguntzaile ere aritu ziren
lanean Artxiboan, maiatzera arte (sei hilabeterako behin-behinean kontratatuta).

Era berean, aipatu beharra dago unibertsitateko ikasle bat ere aritu zela Artxiboan
praktikak egiten, uztailean eta abuztuan; eta aritu ere 0so egoki aritu zen.

3. ARTXIBOAREN KUDEAKETA.

3.1.- Dokumentuak sartzea eta haien tratamendua.

3.1.1 Beste arlo batzuetatik ekarritako artxibo-dokumentuen transferentzia (sartzea)
eta haien tratamendua.

Irungo Udaleko arloetatik hainbat dokumentu transferitu ziren 2017an, eta 2016aren
amaieran jasotakoarekin batera aztertu dira; eta, beharrezkoa izan denean, antolatu ere bai
(sailkatu eta ordenatu), elementu kaltegarriak kenduta (grapak, klipak edo gomak).

Nabarmendu behar da arlo batzuetatik —Obretatik eta Ondaretik, batik bat— zenbait
dokumentu eta espediente bidali zituztela aurretik abisatu gabe eta derrigorrezko
transferentzia-orririk gabe. Bi kasuetan, onartu egin zitzaien bidaltzea, baina bidaltzeko
ardura zuten langileei ohartarazi zitzaien Artxiboaren Araudiak ezartzen duela funtsak zein
bidetik sartu behar diren eta aurrerantzean berriz itzuli egingo direla baldin eta, kasu honetan
bezala, hango 20, 21 eta 22 artikuluetan jasotako protokoloa betetzen ez bada.

e Gizarte Ongizatea:

Ohizkoa denez, ordezkariaren ebazpenak, haren mendeko kontseilu eta
batzordeen deialdiak eta aktak eta arloko diru-laguntzen espediente batzuk sartu
ziren; guztiak 2011n datatuak. Fondo Administratiboan daude, dagoeneko.

e Ogasuna:

Aurreko ekitaldian Kontu-hartzailetza zerbitzutik bidalitako dokumentuei alta
ematen jarraitu dugu; zehazki, Zordunketa Ziurtagirien Erregistro Liburuak
(1975etik 1989ra bitartekoak) eta 1967tik 1995era bitarteko Gainbalioei
buruzkoak izan dira.

Irailean 18 liburuki koadernatu sartu ziren Ekonomia Arloko 2000tik 2014ra
bitarteko ebazpenak zituztenak, eta Fondo Historikoan sartu ditugu.

Dagoeneko Fondo Administratiboan sartuta daude Ogasun Arloko arduradunak
transferentzia-orririk gabe 2017an bidali zituen espediente batzuk: Ohizko udal-
aurrekontua zabaltzeko proposamena (1988), Aurrekontuko batzorde teknikoak
izapidetua; Agentzia Exekutiboa kudeatzeko Aldundiaren eskaintza (1980-1981);
eta langileen nominen aurrekontuaren kontrola (1982-1983).

- Estatistika:
Azken urteotako bideari jarraituz, 2016ko dokumentuen sarrera eta irteeren

erregistro-liburua, duela urte batzuetatik formatu digitalean, gordailutu egin da
iraunkortasunez zaintzeko.

Azken espediente hau bezala, Fondo Historikoan sartu ziren azaroan jasotako
ofizio-kopiatzaileen 49 liburuki koadernatu. Horiek guztiak 2016koak dira,
Antolamendukoak (2011-2016), Idazkaritzakoak (2015-2016), Euskarakoak
(2015-2016), Estatistikakoak (2015-2016) eta Kontrataziokoak (2015-2016) izan
ezik.

Hauteskundeei dagokienez, espediente batzuk bidali ziren. 2017ko abenduaren
31 denean, dagokien Funtsean sartu dira 2015eko hauteskunde orokorretakoak
(Kongresua eta Senatua), eta gainerakoei hurrengo urtean emango zaie alta.

Hirigintza:

Kostorbeko instalazioetan tokirik ez dagoenez gero (Hirigintza eta Obrak Arloko
zentrala baita), 2015ean, Hirigintza Diziplinako eta Jardueretako Administrazio
Unitateko buruak dokumentazioa Udal Artxibora premiaz transferitzea eskatu
zuen.

Orduan iragazgaizteko obren eraginkortasuna egiaztatzeko prebentzioak
bete zirenez gero eskaerari berehala erantzun ezin izan zitzaiolako, 2017ko
urtarrilean funts berriak sartu ziren, azkenean, Artxibora, “Obra handi’ko
espedienteei dagozkienak (eraikuntza, eraberritzeak eta eraisteak, bereizketak).
Guztira, 110 espedienteri eman zaie alta urte osoan, eta Fondo Administratiboan
sartu dira.

Azaroaren ere, ebazpenen 22 liburuki koadernatu sartu ziren guztira, 2001-2002
aldikoak, eta datu-basean sartu eta behar bezala identifikatu ondoren,
dagoeneko Fondo Historikoan jasota daude.

Era berean, 2015ean onetsi zen Hiri Antolamenduko Plan Nagusia ere bidali zen;
tamaina handikoa da: formatu handiko 11 artxibategik osatzen dute eta 5 metro
baino gehiago okupatzen dute.

Guztira, 10 artxibategi geratzen dira 2018an tratamendua emateko, Obra
Handiko sailekoak, Artxiboan 2017ko abenduaren 26an jaso zirenak.

Ondarea.

Aurretik abisatu gabe eta beharrezko bidaltze-orririk gabe, dokumentazioa
bidali zuten Ondaretik, eta ez zitzaien itzuli, jakinarazleei lan-karga ez gehitzearren,
haiei agindu baitzitzaien dokumentazioa garraiatzea.

2017ko abenduan, dokumentu gehienak dagoeneko behin betiko artxiboan
daude, Fondo Administratiboko espedienteak erkatzeko lanetan hutsi geratu diren
tokiak aprobetxatuz, edo, kasu batzuetan, aspalditik hangoak diren batzuei ere gehitu
zaizkie, hala baitagokie eta osatu ere egiten baitituzte. Zehazki, honako hauek:
Ondareko kontuak, 1960ko hamarkadakoak; Udalaren Ondasun eta Eskubideen
Inbentarioaren Zuzenketak (1977 eta 1995-1997); Lursailen salerosketako eta
trukeko espedienteak (1970-1990 hamarkadak); Artaleku udal-kiroldegiko

ekipamendu alorreko kontratazio-espedienteak (1986-1988); Obrak, hornikuntzak eta
zerbitzuak esleitzeko notario-eskriturak (batik bat 1970eko hamarkadakoak), ...

3.1.2. Artxiboan lehendik zegoen dokumentazio tratatzeko beste lan batzuk.

Aurreko atalean, 2017an Udal Artxibora transferitutako dokumentazioaren zati
handienaren artxibo-tratamendua eta deskribapen informatizatua aipatu dira, baina,
bestalde, data hori baino lehenago ere zerbitzuan bertan jasota zeuden funtsak berrikusten
jarraitu dugu, espedientez espediente, eta hainbat eragiketa egin ditugu; hala nola:

* Fondo Administratiboko dokumentazioa erkatu dugu, irregulartasunak konpontzeko; izan
ere, nahi baino gehiagotan, informazioa aurkitzea galarazten baitute irregulartasun
horiek, eta eguneroko zeregina mantsotzen dute. Hona irregulartasun horietako
batzuk: Akatsak edo zehaztapen falta deskribapenean; kopiak egotea; espediente bera
osatu behar duten dokumentuak sakabanatuta egotea; deskribapen-fitxetan agertzen
diren posta-helbideak bat ez etortzea egungo kale izen eta zenbakiekin (1987az
aurreko dokumentuak), etab.

Hobeto kokatzeaz gainera, zeregin horrek badu beste abantaila bat ere; izan
ere, aukera ematen du bere garaian emandako espedienteak berrikusteko, gaur egun
oraindik ordeztu ez direnak, horrela Artxiboaren Araudia hautsi arren, 3 hilabeteko epe
maximoa ezartzen baitu dokumentazioa gure instalazioetatik kanpo egoteko, behar
bezala arrazoitutako kasu denean izan ezik. Horregatik, espedienteak berrikustearekin
batera, inbentario bat ere idazten da, berehala itzuli dadin erreklamatzeko. Hain zuzen
ere, 2017ko abenduan, ehun aletik gora dago berriz sartu gabe, oraindik beste arlo
batzuetako bulegoetan daudenak; batik bat, Hirigintzakoak.

Horretaz, 2017an Fondo Administratiboko 285" artxibategi berrikusi dira
guztira, eta 4.005 espediente dauzkate, guztira, (aurreko urtean, 3.262 berrikusi
ziren), eta hori hazkuntza nabaria da.

! Zehazki, honako instalazio-unitate hauei dagozkie (A/Z motako artxibategiak): 130, 260, 295, 316, 324,
335, 338, 340, 341, 346, 347, 363, 366, 371, 377, 382, 383, 389, 392, 399, 401, 405, 406, 407, 417,
418, 420, 426, 427, 430, 432, 441, 449, 459, 467, 471, 480, 507, 508, 510, 512, 523, 524, 532, 545,
549, 550, 551, 552, 554, 568, 573, 574, 575, 582, 583, 586, 588, 591, 603, 616, 619, 917, 949, 950,
951, 952, 953, 954, 955, 956, 958, 959, 1018, 1023, 1238, 1247, 1248, 1257, 1258, 1261, 1262, 1271,
1272, 1273, 1274, 1275, 1276, 1277, 1279, 1280, 1281, 1282, 1283, 1284, 1285, 1286, 1288, 1289,
1290, 1291, 1292, 1293, 1294, 1295, 1297, 1298, 1299, 1300, 1301, 1302, 1303, 1304, 1305, 1306,
1307, 1308, 1309, 1310, 1311, 1312, 1313, 1315, 1317, 1372, 1445, 1447, 1449, 1453, 1474, 1484,
1511, 1516, 1602, 1603, 1609, 1611, 1643, 1657, 1658, 1663, 1674, 1675, 2606/1, 2754, 2755, 2756,
2757, 2758, 2759, 2760, 2910, 2911, 2912, 2913, 2914, 2915, 2916, 2917, 2918, 2919, 2920, 2921,
2922, 2923, 2924, 2932, 2935, 3007, 3008, 3016, 3017, 3059, 5188, 5284, 5290, 5292, 5310, 5333,
5338, 5340, 5343, 5344, 5347, 5349, 5909, 5921, 5937, 5938, 6051, 6064, 6102, 6116, 6177, 6194,
6195, 6196, 6197, 6203, 6206, 6208, 6211, 6213, 6216, 6219, 6273, 6302, 6376, 6377, 6399, 6402,
6470, 6479, 6480, 7089, 7090, 7098, 7106, 7155, 7156, 7157, 7158, 7163, 7164, 7165, 7166, 7168,
7175, 7185, 7192, 7194, 7201, 7204, 7207, 7208, 7234, 7867,7872, 7880, 8017, 8018, 8019, 8020 (2.
artxibategi), 8022, 8048, 8049, 8526, 8528, 8530, 8550, 8551, 8599, 8617, 8618, 8619, 8624, 8625,
8629, 8630, 8631, 8632, 8633, 8665, 8675, 8690, 8693, 8694, 8696, 8698, 8984, 9736, 9737, 9738,
9739, 9740, 9743, 9744, 9750, 9751, 9752, 9753, 9754, 9755, 9756 y 9769.

ARTXIBATEGIA / ARCHIVO Pikoketa, 1, -20304 IRUN -T. 943 505205 - F. 943 505617 -e-mail: archivo@irun.org 6/46



INFORMAZIOAREN GIZARTE ETA AREA SOCIEDAD DE LA INFORMACION

HERRITARREN PARTE-HARTZE ARLOA l Y PARTICIPACION CIUDADANA

www.irun.org

Horiek guztiak aztertu dira, eta hobetu, osatu eta eguneratu egin da haien
edukiaren aipamena datu-basean, deskribatzaileak gehituz, bilaketak errazteko, eta
karpetatxoak edo gordetzekoak ere ordeztu egin dira, hondatuta baldin bazeuden.
Bestalde, beren artean osatzen diren espedienteak ere bateratu egin dira, kopiak eta
lotzeko elementu metalikoak (grapak, klipak...) kenduta.

Ohartarazi behar da kasu honetan ez direla zenbatzen instalazio-unitateak,
“Gainbalioen” eta “Obra txikiko espedienteen” dokumentu-sailekoak, dagoeneko
bertatik kentzeko hautatu badira betiere Euskadiko Dokumentuak Baloratu eta
Hautatzeko Batzordeak emandako jarraibideen arabera. Horietaz ari gara,
dokumentuak ateratzeko eragiketari dagokion atalean.

Eragiketa aipatu berri horiekin batera, dokumentu errepikatuak kendu edo nagusian
espediente bat edo batzuk gehitu diren kasuetan, toki hutsak geratu dira instalazioko
unitateetan, eta erabili daitezke Artxiboan transferentzia bidez sartu diren
dokumentuak kokatzeko.

Epaitegi Fondoari dagokionez, duela urte asko sartu baitzen eta pixkanaka Fondo
Administratiboan sartzen ari baitira, aurten, alta eman zaie udalerriko eta eskualdeko
Epaitegietara atxikitako langileei buruzko espediente batzuei.

